
ЯНГИ ЎЗБЕКИСТОНДА ЭЛ АЗИЗ, ИНСОН АЗИЗ31

Ўтган ҳафта Президент Шавкат Мирзиёев раислигида дав-
лат хизматини ислоҳ қилиш ва бошқарувда натижадорликни 
ошириш чора-тадбирларига бағишланган видеоселектор 
йиғилиши ўтказилди.

Йиғилишда давлат хизматини халқни рози қиладиган тизимга айлантириш, 
раҳбарларни тайёрлаш ва танлаш, доимий равишда уларнинг малакасини 
ошириб бориш юзасидан вазифалар белгиланди. Давлат идораларига ишга 
қабул қилишнинг очиқ-ошкора тизими жорий этилиши, тажриба тариқасида 
Самарқанд вилояти ва Давлат солиқ қўмитасида синовдан ўтказилган маз-
кур тизим ижобий натижа бергани таъкидланди. Йил якунигача барча вакант 
лавозимлар очиқ ягона электрон платформага жойлаштирилиши, номзоднинг 
билими, тажрибаси ва салоҳияти очиқ танлов орқали аниқланиши қайд этилди.

Дастур асосида маҳаллаларнинг ижтимоий 
инфратузилмасини яхшилаш мақсадида респу-
блика ва маҳаллий бюджетдан  23 миллиард 
945 миллион сўм маблағ ажратилади. 

Жумладан, Туркман маҳалласидаги 35-сон-
ли умумтаълим мактабини таъмирлаш ва 
реконструкция қилиш учун умумий қиймати 
2 миллиард 240 миллион сўм йўналтирилади. 
Янгисаноат маҳалласидаги 40-мактабгача таъ-

лим ташкилотини таъмирлаш ва реконструкция 
қилишга 1,5 миллиард сўм ажратилади. 

8 миллиард 265 миллион сўм маблағ ҳи-
собидан маҳаллалардаги 15 километр йўлни 
бетон, асфальт ва шағал қилиш ишлари олиб 
борилмоқда. 5,5 миллиард сўмлик лойиҳалар 
ҳисобига маҳаллаларда янги сув иншооти қу-
риш ва мавжудларини таъмирлаш, 22 километр 
сув тармоғи тортиш ишлари давом этмоқда. 

Электр таъминотини яхшилаш, газ тармоқлари, 
тақсимлаш пунктларини таъмирлаш, пиёдалар 
йўлаги қуриш, тунги ёритиш чироқлари ўрна-
тиш, чиқинди ташлаш жойлари қуриш, мевали 
ва манзарали дарахт кўчатлари экиш ишлари 
ҳам дастур бўйича бажарилмоқда. 

Янгисаноат маҳалласида “Амирбек мон-
таж-қурилиш” масъулияти чекланган жамияти 
ишчилари ҳудудда 12 километр ичимлик суви 
тортиш ишларини олиб бормоқда. 

-	 Ҳозиргача битта сув иншооти таъмир-
ланди, тармоқ тортиш ишлари ҳам якунига ет-
моқда, - дейди жамият иш юритувчиси Азизбек 
Холиқулов. – Бунинг учун республика бюдже-
тидан 2,5 миллиард сўм маблағ ажратилди. 

Маҳалладаги эски симёғочлар бетон устун-
ларга алмаштирилган. Аҳоли  табиий газ билан 
таъминланганлиги боис маиший газ баллонга 
эҳтиёж йўқ. Ички кўчаларда ичимлик суви 
тармоғи тортиш ишлари якунлангач, йўлларни 

асфальтлаш ишларига киришилади. 
- Маҳалламизда 3100 дан ортиқ аҳоли ис-

тиқомат қилади ва улар асосан чорвачилик би-
лан шуғулланади, - дейди “Янгисаноат” маҳал-
ла фуқаролар йиғини раиси Илҳом Бекларов. 
– Дастур асосида маҳалламиздаги 40-давлат 
мактабгача таълим муассасаси капитал таъмир-
ланмоқда. 6,2 километрдан ортиқ ички йўллар-
га асфальт, бетон ва тош қопламаси ётқизила-
ди. 2,4 километр пиёдалар йўлаги қурилди, 1 
километр лоток, 145 та тунги ёритиш устуни, 
трансформатор ўрнатилди.  

Туманда дастурдан ташқари бюджетдан 
ташқари маблағлар ҳисобидан Болдир, Дўрмон-
сой маҳаллаларида 11 километрдан ортиқ ички 
йўл асфальт қилинмоқда. Бу аҳоли турмушини 
яхшилаш, оғирини енгил, узоғини яқин қилиш, 
одамларнинг эртанги кунига бўлган ишончи 
ортишига хизмат қилади. 

Ўктам ХУДОЙБЕРДИЕВ.

ШАЌАРГА ЎХШАЁТГАН ŠИШЛОŠЛАР
2022 йил 18 мартда давлатимиз раҳбарининг “Обод қишлоқ” ва “Обод маҳал-
ла” дастурларини амалга ошириш бўйича қўшимча чора-тадбирлар тўғриси-
да”ги қарори қабул қилинган. Қарорга асосан, қишлоқ аҳоли пунктларининг 
меъморий қиёфасини тубдан янгилаш, ҳудудларни комплекс ривожлантириш, 
йўл-транспорт инфратузилмаси, муҳандислик-коммуникация тармоқлари ва 
ижтимоий соҳа объектларини барпо этиш ҳамда шу асосда аҳолининг турмуш 
маданиятини юксалтириш мақсад қилинган. Бу борада Паст Дарғом туманида 
Туркман  ва Янгисаноат маҳаллалари танлаб олиниб, режадаги ишлар амалга 
оширилмоқда.

Биринчи навбат имтиҳонлари соат 07:00 дан 
10:00 гача, иккинчи навбат 19:00 дан 22:00 га қа-
дар давом этади. Абитуриентлар имтиҳон ҳудудига 
тест синови бошланишидан 1 соат олдин паспорт 
(ID-карта) ва абитуриент рухсатномаси билан 
келишлари лозим.

Давлат тест маркази вилоят бўлимининг 
хабарига кўра, вилоятда 108978 абитуриент 
олий таълим муассасаларига кириш учун ҳужжат 
топширган. Кеча имтиҳоннинг илк куни биринчи 
навбатда 5460 нафар абитуриент тест синовларида 
қатнашиши керак эди. Аммо 503 нафар абитуриент 
турли сабабларга кўра имтиҳонга келмаган. 

Шунингдек, икки нафар абитуриент бировнинг 
ўрнига киришга урингани, бир нафари имтиҳонда 
тақиқланган воситадан фойдалангани сабабли тест 
синовларидан четлатилган.

Вилоятда олий таълим муассасаларига кириш 
тест синовлари 10 кун, яъни 18 августга қадар 
давом этади.

8 августдан республикамизда олий 
таълим муассасаларига ўқишга кириш 
истагида бўлган абитуриентлар учун 
тест синовлари бошланди. Вилоятимиз-
да бешта очиқ майдонда 5460 ўринга 
мўлжалланган жойлар тайёрланди. Тест 
синовлари икки навбатда олинишини 
ҳисобга олсак, бир кунда 10920 нафар 
абитуриент имтиҳон топширади.

Нуробод тумани ҳокимининг ин-
новацион ривожланиш масалалари 
бўйича ўринбосари лавозимига эса Шерхолов Самарид-
дин Искандарович тайинланди.

С.Шерхолов мазкур тайинловга қадар Маҳаллабай 
ишлаш ва тадбиркорликни ривожлантириш агентлигининг 
вилоят бошқармаси бўлим бошлиғи лавозимида фаолият 
юритган.

Тест синовлари бошланди

Навбатдаги учрашув 
олдидан тадбиркорларнинг 
савол ва мурожаатларини 
қабул қилиш учун таш-
кил этилган штаб ҳамда 
Саll-марказга бугунгача 
республика бўйича 7200 
дан ортиқ, вилоятдан 736 та 
мурожаат тушган. 

Президентимиз жорий 
йилнинг 3 августида тад-
биркорлар билан мулоқотга 
тайёргарликнинг бориши 
бўйича ўтказган йиғилишида 
берилган топшириқларга 
асосан туман, шаҳар ва ви-
лоятларда ҳоким, вазирлар 
иштирокида тадбиркорлар 
билан учрашувлар ўткази-
лади. 

Шундай учрашув Бу-
лунғур туманида бўлиб ўтди. 

Туман ҳокимлигида ўт-
казилган учрашувда вилоят 
ҳокимининг ўринбосари 
Ойбек Мирзабеков, туман 
ҳокими Самандар Астонов 
ва бошқа масъуллар тад-
биркорлар фаолиятидаги 
тўсиқлар, уларни қийнаёт-
ган масалаларни ўрганди. 
Қабулда тадбиркорлар то-
монидан имтиёзли банк кре-
дити, ер ва бино ажратиш, 

солиқ маъмурчилиги ҳамда 
инфратузилма масалаларида 
мурожаатлар бўлди. 

Жумладан, “Bulung‘ur 
fruits” қўшма корхонаси 
айланма маблағ учун 500 
минг доллар кредит олиш, 
“Paradaise Gold” МЧЖ 
банк кредитининг тўлан-
ган қисмига мос равишда 
гаровга қўйилган корхона-
га тегишли ер майдонини 
тақиқдан чиқариш ва ундан 
фаол фойдаланиш, “Metin 
business fruits” МЧЖ солиқ 
маъмурчилиги борасида 
муаммоларга дуч келаётган-
лигини билдирди. 

Учрашувда тадбиркорлар 
томонидан 18 та мурожаат 
ва 1 та таклиф билдирилди. 
Ҳар бир мурожаат шу жой-
нинг ўзида соҳа мутахассис-
лари иштирокида ўрганилиб, 
ижроси юзасидан вазифалар 
белгиланди. Туман, вилоят 
даражасидаги мурожаатлар 
ижроси назоратга олинди, 
республика даражасидаги 
масалалар рўйхати шакл-
лантирилди.

Булунғур тумани 
ҳокимлиги 

ахборот хизмати.

Самарқанд шаҳрида қарийб икки ойдан буён шаҳарнинг марказий 
кўчаларида кенг кўламли қурилиш ва ободонлаштириш, йўл қуриш 
ишларининг сўнгги босқичи давом этмоқда. 

Ҳозиргача шаҳар ичидаги 70 километр автомобиль йўллари таъмирланди. Йўл 
ёқаларини кўкаламзорлаштириш мақсадида 54 минг донадан ортиқ манзарали дарахт 
ва буталар экилди. Шунингдек, Бўстонсарой, Рудакий, Садриддин Айний, Регистон, 
Панжакент кўчаларида тўлиқ асфальт ётқизилиб, “Баҳор гуллари” МЧЖ ишчилари 
томонидан йўл ёқаларига анвойи гуллар экилди. Наманган шаҳридан келтирилган 
20 минг тупдан зиёд гул кўчатлари Университет хиёбони, Регистон майдони, Алишер 
Навоий номидаги маданият ва истироҳат боғи атрофига экилди.   

- Шаҳарнинг Сўзангарон, Гулобод, Мирзо Улуғбек кўчаларида, шунингдек, Спита-

мен шоҳкўчаси, Шоҳи Зинда кўчаларига асфальт ётқизиш ишлари якунланди, - де-
йди вилоят автомобиль йўллари бошқармаси бошлиғи ўринбосари Акбар Мирзаев. 
- Шаҳар бўйлаб 180 километр пиёдалар ва велосипед йўлакчалари қурилиб, қарийб 
3 минг донага яқин тунги ёритиш чироқлари ўрнатилди. Шунингдек, янги лойиҳа 
асосида қурилган Уста Умар Жўрақулов кўчаси орқали узунлиги 670 погонометр за-
монавий монолит темирбетон йўл ўтказгич, Имом Бухорий мажмуасига олиб борувчи 
автомобиль йўлида, Оқдарё дарёси устида узунлиги 130 погонометр бўлган янги 
кўприк қурилди. 

Айни вақтда яна 30 километрга яқин автомобиль йўлларида инфратузилмани яхши-
лаш ишлари амалга оширилмоқда.

Дилмурод ТЎХТАЕВ,
Фазлиддин РЎЗИБОЕВ (сурат).

²ОКИМЛИККА БИЛИМЛИ ВА ²АЛОЛ 
КАДРЛАР ТАНЛАНАДИ

Тадбиркорлар 
муаммосига 
ечим изланди

Ўтган йилнинг 20 августида давлатимиз раҳ-
барининг тадбиркорлар билан илк очиқ му-
лоқоти ўтказилганди ва бу сана юртимизда 
тадбиркорлар куни сифатида белгиланганди. 
Учрашувда тадбиркорлар фаолиятида учраёт-
ган муаммолар, соҳа ривожидаги камчиликлар 
билдирилиб, бир қатор ижобий ўзгаришлар 
кузатилганди. Жорий йилда ҳам мазкур анъана 
асносида Президентимизнинг тадбиркорлар 
билан очиқ мулоқоти ўтказилади. 

(Давоми 2-саҳифада) »»

ТАЙИНЛОВ

САМАРŠАНД – БУГУН 

Давлатимиз раҳбарининг 2022 йил 6 июлдаги “2022-2026 йилларда Ўз-
бекистон Республикасининг инновацион ривожланиш стратегиясини тас-
диқлаш тўғрисида”ги фармонида инновацион ҳудудга айлантирилаётган 
28 туман ва шаҳарда, жумладан, Ургут ва Нуробод туманларида ҳоким-
нинг инновацион ривожланиш масалалари бўйича ўринбосари лавозимини 
жорий қилиш белгиланганди.

Ушбу фармон ижросига кўра, Қодиров Олмос Норқулович Ур-
гут тумани ҳокимининг инновацион ривожланиш масалалари бўйича 
ўринбосари лавозимига тайинланди.

О.Қодиров тайинловга қадар Ургут тумани инвестициялар ва 
ташқи савдо бошқармаси бўлим бошлиғи ўринбосари лавозими-
да ишлаган.

Мулоҳаза учун мавзу

(Давоми. Бошланиши 1-саҳифада).

Изчил тараққиёт, адолатли жамият ва са-
марали давлат бошқаруви тизимини яратишни 
мақсад қилган ҳар қандай мамлакат биринчи 
навбатда замон талабини англаган, билимли 
ва ташаббускор ёш кадрлар авлодини шакл-
лантиришга эътибор қаратади. Бундай кадрлар 
бошқарувда давлат ва халқ  ўртасида кўприк 
бўлади. Давлат бошқарувида халқ манфаати-
ни асосий ўринга қўйиб, меҳнат қилади. Узоқ 
истиқболга мўлжалланган дастурларни ишлаб 
чиқиш ва амалга оширишга интилади. Ўзбеки-
стон Республикаси Президенти ҳузурида Дав-
лат хизматини ривожлантириш агентлигининг 
ташкил этилиши давлат фуқаролик хизматига 
энг муносиб кадрларни танлов асосида саралаб 
олишда муҳим аҳамиятга эга бўлди.

Ўзбекистон Республикаси Президентининг 
2021 йил 6 июлдаги “Коррупцияга қарши 
курашиш фаолиятини самарали ташкил этишга 
доир қўшимча чора-тадбирлар тўғрисида”ги қа-
рорига асосан, 2021 йил 1 сентябрдан бошлаб 
давлат ҳокимияти ва бошқаруви органлари, 
давлат унитар корхоналари ва муассасалари, 
давлат улуши 50 фоиздан юқори ташкилотлар-
да ишга қабул қилишни очиқ танлов асоси-
да амалга ошириш ҳамда танлов доирасида 
ўтказиладиган синов тадбирларини интернет 
тармоғи орқали реал вақт режимида кузатишни 
назарда тутувчи тартиб жорий этилди. 

Бизда мазкур тизим тажриба сифатида 
олдинроқ бошлангани сабабли 2021 йил 19 
майда вилоят ҳокимининг “Вилоят, туман 
(шаҳар)лар ҳокимликлари бошқарув аппара-
тига кадрларни очиқ мустақил танлов асосида 
қабул қилиш тизимини жорий қилиш чора-тад-
бирлари тўғрисида”ги қарори қабул қилин-
ганди. Мазкур қарор билан вилоят ҳокимлиги 
бошқарув аппаратининг вакант лавозимларига 
танлов ўтказиш тартиби ҳамда танлов ўтказиш 
бўйича комиссия таркиби тасдиқланди ва 2021 
йилнинг 1 июлидан эътиборан ходимлар фақат 
очиқ мустақил танлов асосида давлат фуқа-
ролик хизматчилари вакант лавозимларининг 
ягона очиқ портали  - https://vacancy.argos.uz/ 
орқали ишга қабул қилинмоқда.

Бунинг учун бошқарув аппаратидаги тегиш
ли лавозимларга малака талаблари белгилан-
ди. Бу талаблар асосан, замонавий фикрлай 
олиш, давлат тили ва битта чет тилини яхши 
билиш, компьютер дастурларидан фойдала-
нишдан иборат.

Бу эса ҳокимликда ўзига тегишли идора-
ларни ёш мутахассислар билан таъминлашнинг 
оқилона ва барқарор тизимини шакллантир-
моқда. Шу мақсадда 2020 йилда Самарқандда-
ги олий ўқув юртлари битирувчилари орасидан 
лидерлик ва раҳбарлик қобилиятига эга бўлган 
331 нафар йигит-қиз амалдаги мезонлар орқа-
ли танланиб, вилоят ҳокимлигининг кадрлар 
захирасига олинган эди. Улар билан ўтка-
зилган учрашув ва семинарлар чоғида ёшлар 
иқтидори баҳоланди. Натижада бу йигит-қиз-
ларнинг 229 нафари ишга жойлаштирилди, 83 
нафари таълимнинг кейинги босқичида ўқишни 
давом эттирмоқда.

Худди шундай ўтган йил олий ўқув юртлари 
битирувчилари орасидан 517 нафар иқтидорли 
ёшлар ҳокимлик захирасига олинганди. Ҳозир-

да бу ёшларнинг 322 нафари ишга жойлаш-
ган бўлса, 108 нафари таълимнинг кейинги 
босқичларида таҳсил олмоқда.

Бундай ёндашув ўз самарасини бергани 
туфайли бу йил ҳам вилоятимиздаги олий ўқув 
юртларига мурожаат қилиб, энг истеъдодли, 
бошқарувга лаёқатли битирувчиларни “Са-
марқанд келажак жавоҳирлари” истиқболли 
кадрлар захирасига олиш учун улар билан 
бирга ишладик. Белгиланган мезонлар асосида 
битирувчилар билим ва кўникмаси баҳоланиб, 
520 нафар ёшлар вилоят ҳокимлиги захирасига 
олинди. Қисқа вақт ичида уларнинг 184 нафари 
вакант лавозимлар бўйича танловларда қатна-
шиб, ишга жойлашди. Юз нафардан ортиқ би-
тирувчилар магистратура ва таълимнинг бошқа 
босқичларида ўқишни давом эттириш ниятида 
эканлигини маълум қилди. Улар ҳам захира кадр 
сифатида доимий эътиборимизда бўлади. 

Давлатимиз раҳбари ўтган йил Ўзбекистон 
талабалари ва ёшлари билан учрашувда истиқ-
болли кадрлар захирасини шакллантириш мақ-
садида “Келажак лидерлари” клублари ташкил 
этилиши кераклигини таъкидлаган эди. Ушбу 
ташаббус асосида вилоят ҳокимлиги Давлат 
хизматини ривожлантириш агентлиги вилоят 
филиали ҳамкорлигида “Келажак лидерлари” 
клуби ташкил этилганди.

Вилоят ҳокимининг бу ҳақдаги қарори би-
лан вилоятдаги фаол ва ташаббускор ёшларни 
давлат фуқаролик хизматига қизиқтириш, ис-
тиқболли кадрлар селекцияси орқали жойлар-
да юқори малакали ҳамда янги авлод кадрлари 
захирасини шакллантириш мақсадида ташкил 
этилган клубнинг низоми тасдиқланди. Клуб 
аъзолигига давлат фуқаролик хизматига қи-
зиқиши бор ва келажакда раҳбарлик лавозим-
ларида фаолият юритиш истаги бўлган, янги 
билим ва кўникмаларни ўрганишни истайдиган, 
лидерлик қобилиятига эга, ўқиш ва фаолияти-
да ютуқларга эришган олий таълим муассаса-
лари битирувчилари ҳамда давлат органлари 
ва ташкилотларида ишловчи 25-30 ёшдаги 
ходимлар танлов асосида қабул қилинади. 
Танлов ҳар йили бир марта ўтказилади ва 50 
нафар истиқболли кадрлар саралаб олинади. 

Ана шу ташаббус жамоатчилик томонидан 
яхши қабул қилиниб, қўллаб-қувватлангач, 
самарқандлик бир гуруҳ фаол талаба-қизлар 
“Самарқанд илмли қизлари” клубини ташкил 
этиш истагини билдирди. Бу ташаббус ҳам қўл-
лаб-қувватланиб, мазкур клубга дастлаб илмга 
чанқоқ ва лидерлик қобилиятига эга 50 нафар 
қизлар қабул қилинди. Икки йил давомида 
бу клуб аъзоларидан ҳам кўпчилиги ўқишни 
битириб, давлат органларида иш фаолиятини 
бошлади.

Аслида, аксарият ғоя ва ташаббуслар 
ёшларнинг талабалик чоғида билдирилади. 
Айни шу вақтда кимнинг нимага лаёқати бор-
лиги намоён бўлади. Шунинг учун биз бошқа-
рув органларига кадрларни улар талабалик 
вақтидаёқ аниқлаб, захирага олиб, тайёрлаб 
боришимиз зарур. 

Бугунги кунда вилоятимиздаги 600 дан 
ортиқ давлат идораларида 8818 нафар давлат 
хизматчиси фаолият кўрсатмоқда. Албатта, 
улар ҳам белгиланган синов ва танловлардан 
ўтган, ўзини, билим ва малакасини кўрсатган. 
Бугунга келиб, барча кадрлар очиқ танлов 

асосида қабул қилинмоқда. Бу эса энг муно-
сиб номзодларни танлаб олиш имкониятини 
беряпти. 

Эътибор беринг, кейинги бир ярим йилда 
вилоятда мавжуд бўш иш ўринларига очиқ 
танловлар ўтказилганда бир ўринга ўртача 
20 нафаргача номзод тўғри келди. Хусусан, 
жорий йилдан маҳалла фуқаролар йиғинларида 
янгидан ташкил этилган ёшлар етакчиси лаво-
зимига бир ўринга ўртача 9 нафаргача номзод-
лар ҳужжат топширди. Самарқанд шаҳридаги 
Аҳиллик маҳалласи ёшлар етакчиси лавози-
мига ўтказилган танловда 57 нафар номзод 
ҳужжат топширган. Бу ҳам давлат идораларига 
ишга қабул қилишда очиқлик ва шаффофлик 
таъминланиши зарур деган тамойилнинг ама-
лий исботидир.

Шаҳар ва туман ҳокимликларида ўтган давр 
мобайнида 186 нафар етук замонавий фикр-
лайдиган кадрлар 5112 нафар талабгорлар 
орасидан саралаб олинди. Ёш таркиби бўйича 
бугунги кунда Самарқанд шаҳар, Иштихон ва 
Оқдарё туманлари ҳокимликларида ходимлар-
нинг ўртача ёши 33 ёшни, Каттақўрғон тумани 
ҳокимлигида 38 ёшни ташкил қилмоқда.

Ҳеч қачон ҳеч бир идорага, жумладан, 
давлат органларига ҳам тайёр кадр келмайди. 
Ҳар бир раҳбар ёшларнинг, битирувчи тала-
баларнинг ичига кириб, уларнинг қизиқиш
ларини ўрганиши, мақсад ва режаларини 
билиши ҳамда кадрларни тайёрлаш ва селек-
цияси билан шуғулланиши зарур. Шу мақсадда 
давлатимиз раҳбари йиғилишидан сўнг туман 
ва шаҳарлар ҳокимликларида захирага олин-
ган кадрлар билан учрашувлар ўтказяпмиз. 
Булунғур ва Паст Дарғом туманларида ташкил 
этилган шундай тадбирларда ёшларга ҳоким-
лик ва бошқа давлат органларидаги бўш иш 
жойлари таклиф қилинди. Шунингдек, улар-
нинг билим ва малакасини ошириш мақсадида 
захирага олинган кадрлар туман раҳбарларига 
бириктирилди.

Йиғилишда Президентимиз алоҳида 
таъкидлаганидек, давлат фуқаролик хизмати 
учун ёшларни талабалик вақтидаёқ аниқлаб, 
уларни тайёрлаш, пухта билим олишига эри-
шиш лозим. Бунинг учун ёш мутахассисларни 
танлаш дастури эълон қилинадиган бўлди. 
Дастур доирасида битирувчи курсларда 
ўқиётган қобилиятли талабалар сараланиб, 
вазирлик ва ҳокимлик тизимида стажировка 
ўтайди ва ўқишни тамомлагач, ишга қабул 
қилинади. Бундан буён раҳбарлик лавозим-
ларига ҳеч ким тасодифан келиб қолмайди. 
Улар маълум бир босқичлардан, синовлардан 
ўтиб, тажриба ва малакага эга бўлгач, фаоли-
ят бошлайди.

Бугун таҳликали замонда яшаяпмиз. Дунё-
нинг манзараси ҳар куни, ҳар лаҳзада ўзгариб 
бормоқда. Бундай пайтда нафақат бугун, балки 
эртани ҳам кўра оладиган, бугунги ҳаракатлар 
эртага қандай натижа беришини ҳис қиладиган 
илмли давлат хизматчиларини, раҳбарларни 
тайёрлаш ҳар қачонгидан муҳим ҳисобланади. 
Айни пайтда ушбу йўналишда амалга ошири-
лаётган ислоҳотлар, кўрилаётган чора-тадбир-
лардан кўзланган мақсад шу аслида.

Беҳзод РАҲМАТУЛЛАЕВ,
вилоят ҳокимлиги ташкилий-кадрлар 

гуруҳи раҳбари.

- Оилада 3 нафар фарзандмиз, мен 
тўнғичиман, - дейди Нилуфар. – Шунинг 
учун ҳам уй ишларида онамга ёрдам-
чи эдим. Отам ишга кетардилар, онам 
укаларимга қарарди. 8-синфдалигимда-
ёқ пул топишни бошлаганман. Дарсдан 
бўш вақтларимда мол-қўйларимизни 
боқиб, сут-қатиқ сотардим. Отамнинг 
маслаҳатларига амал қилиб, йиғилган 
пулга китоб олдим, дастурлаш  курсида 
ўқидим. 2019 йилда Ўзбекистон Мил-

лий университетига шартнома асоси-
да ўқишга кирдим. Ўқиш баробарида 
дастурлаш йўналишида тадбиркорлик 
фаолиятимни ҳам йўлга қўйдим. Лекин 
бу осон бўлмади. Қийинчиликларга дуч 
келдим. Масалан, бир куни компью-
терим мен ишлатадиган дастурларни 
кўтара олмай қолди. Шунда дадамга 
вазиятни тушунтириб, компьютер 
кераклигини айтганман. Орадан бироз 
вақт ўтиб, отам худди мен хоҳлаган 
русумли компьютерни  жўнатдилар. 
Жуда хурсанд бўлдим ўшанда. Бироқ 
кейинроқ дадам уйдаги сигирни сотиб, 
менга компьютер олиб берганини билиб 
қолдим. Ўшанда кўзимга ёш келган ва 
зўр дастурчи бўлиб, кўп пул топаман, 
ота-онам бошқа қийинчилик кўрмайди, 
деб мақсад қилдим.

Нилуфар мақсади йўлида фақат 
орзу қилиш билан чекланмади. Ўтган 
йил ўқишини Самарқанд давлат уни-
верситетига кўчиргач, Самарқандда 
дастурлаш йўналишида ўқув маркази 

очди. Ҳозир 2 та филиалга эга ўқув 
марказида  100 нафардан ортиқ ёшлар 
IT соҳасида таҳсил олмоқда  ва ушбу 
йўналишда “Mit Itacademy” номли кор-
хона фаолияти ҳам йўлга қўйилган. 

-  Уйдаги  сигирни сотиб, компью-
тер олиб берган дадамнинг ҳолати 
доим эсимда туради, -  дейди Нилу-
фар. - Тадбиркорлик фаолиятимни 
бошлагандан кейин дастлаб 4 милли-
он сўм, сўнг 10-14 миллион сўмгача 
даромад топдим.  Дадамга ҳам ўзлари 
хоҳлагандай автомобиль совға қил-
дим. Ўтган йил Инвестиция ва ташқи 
савдо вазирлиги томонидан ўтказил-
ган танловда бизнес лойиҳам  билан 
қатнашиб, 100 минг долларлик инвес
тицияга эга бўлдим.  Ушбу маблағни 
корхона фаолиятини кенгайтиришга 
сарфлаяпман. Ҳозир корхонамизда  10 
нафар дастурчи-муҳандис   13 турдаги 
дастурий таъминот ишлаб чиқмоқда.  

Нилуфар Омонова айни пайтда 
жамоаси билан бахтсиз ҳодиса туфай-
ли оёқ-қўли ишламайдиган, болалар 
бош мия фалажи, инсульт ва инфаркт 
касаллигига чалинган беморларни 
мустақил ҳаракатга келтирувчи “Эк-
зосклет” номли аппарат ясамоқда. Бу 
аппаратни молиялаштириш учун жорий 
йилнинг март ойида хориждан 300 
минг АҚШ доллари миқдорида инвес
тиция жалб қилинган.

- Мазкур аппарат Марказий Осиё 

ва МДҲ давлатларида биринчилардан 
бўлиб Самарқанд вилоятида ишга туш-
ди, - дейди ёш тадбиркор. -  Натижада 
хорижда ҳар бир донаси 70 минг АҚШ 
долларидан 310 минг АҚШ доллари-
гача бўлган “Экзосклет”нинг нархи 
маҳаллийлаштирилиб, 10 бараваргача 
арзон ишлаб чиқарилиши йўлга қўйил-
моқда. 

Ёшлар куни арафасида Президен-
тимиз фармонига мувофиқ, илм-фан, 
спорт, санъат, тадбиркорлик ҳамда 
бошқа соҳаларда юқори натижаларни 
қўлга киритиб келаётган бир гуруҳ 
ёшлар “Келажак бунёдкори” медали 
ҳамда “Мард ўғлон” давлат мукофо-
ти билан тақдирланди. Улар орасида 
Нилуфар Омонова ҳам бор.

- Ушбу мукофот нафақат менга, 
балки мамлакатимиздаги ёш тадбир-
корларга берилган мукофот, - дейди 
“Келажак бунёдкори” медали соҳиба-
си Нилуфар Омонова. – Ҳар қандай 
рағбат ҳамда эътибор ортида ишонч 
ётади. Албатта, бундай юксак эътироф 
ва ишончга муносиб бўлишга ҳаракат 
қиламан. Давлатимиз раҳбарига ваъда 
бердим. Янада кўпроқ ўқиб, билим-
ларимни бойитиб,  Ватан тараққиёти 
учун хизмат қиламан ва бундан-да 
юксак ютуқларга эришаман.  

Фазлиддин РЎЗИБОЕВ.

АЛИМЕНТГА ҚЎШИМЧА УНДИРИШ 
МУМКИНМИ?
“Собиқ турмуш ўртоғим фарзандларимга 

алимент тўлайди. Мен унинг миқдори кам 
ёки кўп демоқчи эмасман. Лекин болала-
римдан бири яқинда шифохонага тушиб, до-
ри-дармонга, даволатишимга маблағ керак 
бўлиб қолди. Шунинг учун собиқ турмуш 
ўртоғимдан сўрадим. Бунга ҳақлиманми?”

Муштарийларимиздан биридан келган бу 
мактубда айтилишича, собиқ ота молиявий 
имконияти яхши бўлишига қарамай, фарзан-
ди учун алимент тўловларидан ортиқча бир 
сўм ҳам бермаслигини билдирган.

Табиий савол туғилади: эр, яъни ота 
(гарчи, у энди собиқ бўлса-да) тўғри йўл 
тутганми? Аслида фарзандлар вояга етгун-
ларига қадар уларнинг таъминоти отанинг 
зиммасида бўлади.

Асосий қонунимизнинг 64-моддасига 
кўра, “Ота-оналар ўз фарзандларини вояга 
етгунларига қадар боқиш ва тарбиялаш-
га мажбурдирлар”. Бундан ташқари, Оила 
кодексининг 103-моддасида фавқулодда 
ҳолатларда, масалан, бола оғир шикастлан-
са, касал бўлса ва бошқа ҳолатларда она 
боланинг таъминоти учун зарур бўлган қў-
шимча харажатларни отадан талаб қилиши 
мумкинлиги белгиланган.

Қўшимча харажатларда иштирок этиш-
дан бош тортган отадан суд унинг оилавий 
ва моддий аҳволини ҳисобга олиб, қўшимча 
харажатларни қисман пул билан тўланади-
ган қатъий суммада ундириш ҳақида ҳал 
қилув қарори чиқариши мумкин.

ОТА ЁКИ ОНАДАН ЮЗ 
ЎГИРГАН БОЛА
Яқинда газета ва сайтимизда “Бўлган 

воқеа: Отасини “Қариялар уйи”га жой-
лаштирган фарзанд буни уйида нишонлади” 
номли мақола эълон қилинди.

Мақолани ўқиркансиз, кўзларингизга ёш 
келади. Ғалати ҳолатга тушасиз. Бир парча 
этдан бор меҳрини бериб катта қилган 
ота-она, кексайиб кучдан қолганда уларга 
эътибор қилмаслик...

Қайд қилинган воқеликда ота-она ва 
фарзанд орасидан қандай гап ўтганлигидан 
қатъи назар, бу ҳолатда барибир фарзанд 

айбдор. Афсуски, жамиятимизда миллий ва 
диний қадриятларимизга мос бўлмаган бун-
дай ҳолатлар кам эмас...

Қолаверса, кексайган ота-онанинг ҳам 
қонун бўйича ҳуқуқлари ва вояга етган фар-
зандларининг улар олдида мажбуриятлари 
бор. Ёши бир жойга борганда, уларга эъти-
бор қилмаётган фарзандларидан суд орқали 
алимент ундиришдан ота-оналар эмас, 
ота-оналарни таъминламаётган фарзандлар 
андиша қилишлари керак эди аслида.

Унутманг, Конституциямизнинг 66-модда-
сига кўра, “Вояга етган, меҳнатга лаёқатли 
фарзандлар ўз ота-оналари ҳақида ғамхўр-
лик қилишга мажбурдирлар.”

ҚОНУН НИМА ДЕЙДИ?
Оила кодексининг 109-моддасида “вояга 

етган, меҳнатга лаёқатли болалар меҳнатга 
лаёқатсиз, ёрдамга муҳтож ўз ота-онаси-
га таъминот беришлари ва улар тўғрисида 
ғамхўрлик қилишлари шарт” деб белгилан-
ган. Ушбу кодекснинг 110-моддасига биноан 
вояга етган, меҳнатга лаёқатли болалар ўз 
ота-онасига ихтиёрий равишда моддий ёр-
дам беришдан бўйин товласалар, таъминот 
миқдори болаларнинг оилавий ва моддий 
аҳволини ҳисобга олган ҳолда суднинг ҳал 
қилув қарорига асосан белгиланади.

Унутманг, Оила кодексининг 116-модда-
сига кўра, ота-онасига моддий ёрдам бериш 
тўғрисидаги суднинг ҳал қилув қарорларини 
бажармаслик жиноий жавобгарликка сабаб 
бўлади.

Жумладан, Жиноят кодексининг 
123-моддасида вояга етган шахсларнинг 
меҳнатга лаёқатсиз ва моддий ёрдамга 
муҳтож бўлган ота-онани моддий таъ-
минлашдан бўйин товлаши, яъни уларни 
моддий жиҳатдан таъминлаш учун суднинг 
ҳал қилув қарорига биноан ундирилиши 
лозим бўлган маблағни жами бўлиб, 2 
ойдан ортиқ муддат мобайнида тўламас-
лиги, шундай қилмиш учун маъмурий жазо 
қўлланилганидан кейин содир этилган бўл-
са, 3 йилгача ахлоқ тузатиш ишлари ёки 1 
йилгача озодликдан маҳрум қилиш билан 
жазоланиши белгиланган.

Хулоса ўзингиздан!
Ё.МАРҚАЕВ.

2022 йилнинг биринчи 
ярмида оилавий тад-
биркорликни ривож­
лантириш дастурлари 
доирасида тижорат 
банклари томони-
дан вилоятимизда 16 
мингдан ортиқ лойиҳа-
га 417 миллиард сўм 
имтиёзли кредит маб­
лағи ажратилди.

Дастурлар доирасида 
ажратилган кредитларнинг 
52,7 миллиард сўми (13 фоиз) 
юридик шахслар ва якка тар-
тибдаги тадбиркорларга, 364,3 
миллиард сўми (87 фоиз) ўзини 
ўзи банд қилувчи жисмоний 
шахсларга ажратилган. Бунда 
асосий эътибор аҳолининг қў-
шимча даромад манбаларига эга 
бўлишига ҳамда кафолатланган 
янги иш ўринларини яратишни 
назарда тутувчи тадбиркорлик 
субъектлари лойиҳаларини мо-
лиялаштиришга қаратилди. Бу 
ҳақида Марказий банк вилоят 
бош бошқармаси ахборот хизма-
ти маълум қилди.

Ушбу кредитларнинг 92 фо-
изи (384,9 миллиард сўм) “Ҳар 
бир оила – тадбиркор” дастури, 
8 фоизи (32,1 миллиард сўми) 
бошқа дастурлар ҳиссасига 
тўғри келади. Маблағларнинг 
165,1 миллиард сўми хотин-қиз-
лар тадбиркорлигини, 157,5 
миллиард сўми ёшлар тадбир-
корлигини ривожлантиришга 
ажратилган. 

Бугун моддият аксар одамлар учун асосий ташвишга айланиб улгурди. 
Ваҳоланки, кучли мўмин кучсиз мўминдан афзал саналса-да, дунё молига 
ҳирс қўйиш ҳамма даврларда ҳам қораланган. Агар тарихга назар сола-
диган бўлсак, ўтмишда из қолдирган буюк аждодларимиз мол-дунёни 
бир восита ўлароқ қабул қилишган. Уни илм йўлида, мўминларни, аввало, 
ота-онаси ва фарзандларининг ҳожатини чиқариш йўлида сарфлаган.
Афсуски, бугун падари ва волидаси, зурриёди ҳақдор бўлишига қарамай, 
уларнинг таъминотидан қочаётганларни учратиш мумкин...

Ким кимни 
боқиши керак?

6 ойда
417 миллиард сўм 
имтиёзли кредит 
ажратилди 

ЖОМБОЙЛИК 
20 ЁШЛИ ТАДБИРКОР ŠИЗ 
Президент эътирофига сазовор бўлди 

2022 йилнинг январь-июнь 
ойларида вилоятимизда 
4132,8 миллиард сўмлик 
ишлар бажарилди ва бу 
режага нисбатан 108,4 фоизни 
ташкил этади.

ОКИМЛИККА БИЛИМЛИ ВА 
АЛОЛ КАДРЛАР ТАНЛАНАДИ²

Нилуфар Омонова Жомбой 
туманида туғилган. Отасига 
автомашина совға қилган 
талаба Самарқанд давлат 
университетининг рақам-
ли технологиялар факуль-
тетида таҳсил олмоқда.  У 
Самарқанд шаҳрида IT ўқув 
маркази очган. 

БИР РАҚАМ ШАРҲИ

Эътироф

Шафқатсиз 
ўлим меҳрибон 
она, масъулият-
ли ходим, юксак 
инсоний фазилат-
лар соҳиби бўлган 
Якубова Ўғилой 
Аюбовнани ора-
миздан олиб 
кетди.

Ў.Якубова 1962 
йилда Самарқанд 
шаҳрида туғил-
ганди. Меҳнат 
фаолиятини 
1979 йилда, ўрта мактабни тугатгач, вилоят 
ёшлар қўмитасида котибаликдан бошлади. 
Ишдан ажралмаган ҳолда Самарқанд дав-
лат университетининг тарих факультетида 
ўқиди. Меҳнатсеварлиги, масъулиятлилиги 
ва фидойилиги билан раҳбарият назарига ту-
шиб, вилоят ёшлар қўмитасида турли масъул 
лавозимларда меҳнат қилди. 

Унинг қарийб 30 йиллик фаолияти вилоят 
ҳокимияти аппаратида ўтди. Бу ерда у сектор 
мудири ва умумий бўлим раҳбари сифатида 
сидқидилдан меҳнат қилди. Ўзининг бор билим 
ва тажрибасини ҳокимият ҳужжатлари тайёр-
ланишининг сифатига, уларнинг муддатида 
ижро этилишига ва тўлақонли сақланишига 
сарфлади.

Ў.Якубова меҳнат жамоаси анъаналарига 
садоқатли, ходимлар аҳиллигини таъминлашда 
бошқаларга ўрнак эди.

Унинг фидокорона меҳнатлари вило-
ят ҳокимлиги томонидан муносиб эътироф 
этилганди. У Ўзбекистон Республикаси Давлат 
Мустақиллигининг эсдалик кўкрак нишонла-
рига сазавор бўлган, қатор вилоят, давлат ва 
жамоат ташкилотларининг фаҳрий ёрлиқлари 
ва ташаккурномалари билан тақдирланган 
эди.

Ўғилой Якубова доимо ўзгалар ташвиши-
га шерик, муаммоли масалалар ечимида ҳар 
қандай кишига ёрдам беришга шошиладиган 
бағрикенг инсон эди.

Моҳир давлат хизматчиси, садоқатли дўст 
Якубова Ўғилой Аюбовнанинг ёрқин хотираси 
қалбларимизда абадий яшайди.

ВИЛОЯТ ҲОКИМЛИГИ ЖАМОАСИ.

Ўђилой ЯКУБОВА
Сўранг, жавоб берамиз

Галаосиё нонлари ҳақида эшитмаган юртдо-
шимиз, Самарқандга келиб, уни татиб кўрмаган 
сайёҳ бўлмаса керак. Бошқа вилоятдагиларга азим 
кентни ёдга солувчи бу неъмат хорижда ҳам маъ-
луму машҳур. Аммо биз бугун у ҳақида эмас, балки 
вилоятнинг “ташриф қоғози”га айланиши мумкин 
бўлган яна бир нон маҳсулоти, Паст Дарғом тума-
нининг Чандир қишлоғида тайёрланадиган улкан 
патирлар тўғрисида ҳикоя қилмоқчимиз. Кўпчилик-
нинг ҳайратига сабаб бўлган бу патир қандай тай-
ёрланишини кўриш мақсадида Чандирга йўл олдик.

Манзилда бизни “Чандиробод” маҳалла фуқаролар 
йиғини раиси Ахтам Шоназаров кутиб олиб, чандирликлар, 
уларнинг ўзига хос патир пишириш анъанаси ҳақида гапи-
риб берди.

– Маҳалламиз тўрт қишлоқдан иборат, - дейди А.Шо-
назаров. – Барчасида патир шундай, катта-катта қилиб 
пиширилади. Бу анъана қачон бошлангани ҳақида аниқ 
маълумот йўқ. Лекин аёлларимиз буни оналари, момолари-
дан ўрганиб, ўз қизларига ўргатиб келмоқда. Бугун биргина 
Чандиробод маҳалласида 20 нафардан ортиқ аёл патирчи-
лик билан шуғулланиб, оиласига қўшимча даромад олиб 
киряпти. Патирларимизни махсус контейнерларга жойлаб, 
хориждаги танишларига юборганлар ҳам бўлди. Бу эса қи-
шлоғимиз, Самарқандимизнинг номини жаҳонга ёйишда бир 
восита ҳисобланади. 

Чандирободлик Маҳбуба Жўраева 20 йилдирки, патир-
чилик билан шуғулланади. У шу пайтгача 4 нафар шогирд 
тайёрлаб, мустақил иш бошлашига кўмак берган. Бешинчи 
шогирди Дилафрўз Эргашева бўлиб, ҳозир улар ҳамкорлик-
да ишламоқда. Биз келишимиз билан икковлон енг шима-
риб, хамир қоришга киришиб кетди.

– Патирни буюртмачининг хоҳишига қараб, турли ўл-
чамларда тайёрлаймиз, - дейди Маҳбуба опа. – Энг каттаси 
икки килограмм тош босади. Ундан ҳам каттароғини қили-
шимиз мумкин эди, лекин тандирга сиғмайди. Тандирлари-
миз ҳам патир пиширишга мослаштирилган, катта бўлиши 
баробарида оғзини ҳам кенгроқ қилганмиз. Шундай бўл-
са-да, бир тандирда учтадан ортиқ патир сиғмайди.

– Хамир маромига етди, энди уни икки-уч соат дам олди-
рамиз, - дея суҳбатга қўшилди Дилафрўз опа. – Патирлари-
мизнинг мазали чиқишида ҳеч қандай сир-саноат йўқ. Кўриб 
турганингиздек, хамирга сув ва туз қўшдик. Асосийси, меҳр. 
Ҳар қандай ишни меҳр билан, маромига етказиб қилсангиз, 
натижа кўнгилдагидек бўлади. Патирларимизнинг катталигига 
келсак, момоларимиздан мерос бу. Илгари оилалар катта бўл-
ган, патирлар ҳажми ҳам шунга қараб, каттариб борган. Икки 
килограмлик патиримиз 12-15 кишилик оилага етади. Салқин 
жойда сақласангиз, узоқ вақтгача сифати бузилмайди.

Хамир дамини олгач, патирчи опалар уни яна бир бор 
муштлаб ёйди. Сариёғ суртиб ўралган хамир аста-секин биз 
билган “полвон” патирлар шаклини ола бошлади.

Патирчи опаларнинг айтишича, бир дона (2 килограм-
лик) патирни тайёрлаш учун ўртача 35-40 минг сўм харажат 
қилинаркан. “Фақат сариёғни сотиб олмаймиз. Патир мазали 
бўлиши учун уни ўзимиз, тоза маҳсулотдан тайёрлаймиз”, 
дейди Маҳбуба опа. Шундай қилиб, тайёр патирнинг бир 
донаси 50-55 минг сўмдан сотилмоқда. Бу бир тандирдан па-
тирчига 30-40 минг сўм фойда қолади, дегани. Агар бир кунда 

уч тандир патир пиширилса, даромад 120 минг сўмга етади. 
Патирчиларнинг айтишича, бу иш улар учун қўшимча даромад 
манбаи экан. Уларнинг асосий даромади мавсумий полиз экин-
лари, томорқада маҳсулот етиштириш орқали бўлади.

– Кўпчилик нега хотин-қизларингиз бошқаларга ўхшаб 
патирларини кўчага олиб чиқмайди, растага қўйиб сотмай-
ди, дея савол беради, - дейди маҳалланинг хотин-қизлар 
фаоли Диёра Шодмонова. – Бунинг сабаби оддий, маҳал-
лий аҳоли 55 минг сўмлик патирларни кундалик истеъмол 
учун олмайди. У асосан, тўйу маракалар, катта базмларга 
буюртма қилинади. Бундан ташқари, патир бозорга олиб 
чиқилса, уни сотиш учун яна бир киши банд бўлиши керак. 
Бу эса маҳсулот нархини кўтаришни тақозо этади. Харидор-
лар кичик, бир-икки кишилик патирларни маъқул кўради. 
Албатта, биз ҳам дўконларга, бозорларга патир чиқариб ту-
рамиз. Буюрмачиларнинг аксарияти ўша патирлар ортидан 
қишлоғимизни ахтариб келишади.

Эндигина тандирдан узилган патирни есангиз, таъми оғ-
зингизда қолади. Патирчи опаларнинг “Бу гал унчалик яхши 
чиқмади-да”, деган хижолатомуз гаплари камтарликдан 
бошқа нарса эмаслигига амин бўласиз.

Туман маркази ва Самарқанд шаҳридан деярли бир хил 
масофада жойлашган ушбу қишлоқда ғаройиб патирлар 
пиширилар экан. Бу патирлар нафақат мазаси, балки ноода-
тий ўлчамлари билан ҳам кишини ҳайратга солади. Аммо бу-
гунгача маҳалладан бирор ишбилармон чиқиб, қишлоқнинг 
патирчилик анъанасини бизнесга айлантирмагани, “полвон” 
патирлар туманнинг “бренди” бўлмагани бизни таажжубга 
солди. Балки шунда патирларнинг харидори кўпайиб, нархи 
арзонлашармиди? Назаримизда жараён сифатли менежмент-
га муҳтож. Қолаверса, бу лойиҳа нафақат туман, балки ви-
лоятимизнинг туризм салоҳиятини оширишга, энг асосийси, 
маҳаллий аҳолининг даромади кўпайишига хизмат қиларди.

Чандир қишлоғидан чиқиб, асосий йўлдан шаҳар томон-
га қараб юрарканмиз, патирчилик анъанаси бўлмай туриб, 
бу ишни тадбиркорликка айлантираётган маҳаллага дуч 
келдик. Хоҳ ишонинг, хоҳ ишонманг, икки йил олдин Жоул
қосим номли ушбу маҳалланинг Спитамен шоҳкўчасидан 
ўтувчи қисмида деярли ҳеч нима йўқ эди. Бугун эса у ерда 
маҳаллий аҳоли томонидан очилган ошхона, новвойхона-
ларда нон, патир, пичак, сомсадан тортиб, кабобгача сотил-
моқда. Дилингиз нимани истаса, муҳайё қилишади.

– Асл касбим новвой, - дейди Фаррух Қобилов. – Илгари 
Жума шаҳрида новвойлик қилардим. Икки йил олдин маҳалла-
мизнинг ўзида патирчиликни бошладим. Аввал бошида кўчада 
учта тадбиркор эдик. Ҳозир ўн кишидан ортиқмиз. Савдо яхши 
бўляпти. Харидорларнинг талабига қараб, нон, пичак пишириш-
ни ҳам йўлга қўйдик. Шахсан мен бир кунда 200 тагача патир, 
300 та нон сотяпман. Даромадим ёмон эмас. Икки кишини иш 
билан таъминладим. Фаолиятимизни кенгайтириб боряпмиз.

Айтмоқчи бўлганимиз, ҳаракат имконият яратади. Им-
кониятдан қандай фойдаланиш эса ўз қўлимизда. Чандир 
қишлоғининг ўзига хос патирлари ҳам катта бир имконият. 
Фақат бу имконият биргина шу қишлоқники эмас, балки 
бутун туман, вилоятники. Самарқанднинг гастрономик ту-
ризм йўналишига Чандирободнинг патирлари ҳам қўшилса, 
қандай бўларкан?

Асқар БАРОТОВ,
Бахтиёр МУСТАНОВ (сурат).

REKLAMA, E’LONLAR, BILDIRISHLAR / Gazetamiz haftada  uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

ДАЪВОЛАР БЎЛСА…
Самарқанд шаҳрида хусусий амали-

ёт билан шуғулланувчи нотариус Исмо-
илова Шаҳло Баҳриллоевна нотариал 
идорасида марҳум Вафаев Муртаза 
Исаковичга (2021 йил 20 майда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Исмоилова Шаҳло 
Баҳриллоевна нотариал идорасига му-
рожаат этишларини сўраймиз.

Манзил: Самарқанд шаҳри Абду-
раҳмон Жомий кўчаси, 17-уй.

* * *
Самарқанд шаҳрида хусусий ама-

лиёт билан шуғулланувчи нотариус 
Раҳмонов Сарвар Неъматиллоевич 
нотариал идорасида марҳум Базаро-
ва Розага (2021 йил 23 июлда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Раҳмонов Сарвар 
Неъматиллоевич нотариал идорасига 
мурожаат этишларини сўраймиз.

Манзил: Самарқанд шаҳри Га-
гарин кўчаси, 60-уй.

* * *
Самарқанд шаҳрида хусусий ама-

лиёт билан шуғулланувчи нотариус 
Ходжаев Фаррух Фарходович нота-
риал идорасида марҳум Гафуров Зай
ниддинга (2003 йил 6 июлда вафот 
этган) тегишли мол-мулк учун мерос 

иши очилмоқда. Шу муносабат би-
лан меросхўрларнинг Ходжаев Фар-
рух Фарходович нотариал идорасига 
мурожаат этишларини сўраймиз.

Манзил: Самарқанд шаҳри 
Чуқур йўл кўчаси, 9-“Б” уй.

* * *
Пайариқ туманида хусусий амалиёт 

билан шуғулланувчи нотариус Муҳам-
мадиев Фарҳод Жўрақулович нотариал 
идорасида марҳум Жуманазаров Кен-
жабойга (2014 йил 10 ноябрда вафот 
этган) тегишли мол-мулк учун мерос 
иши  очилган. Шу муносабат билан ме-
росхўрларнинг Муҳаммадиев Фарҳод 
Жўрақулович нотариал идорасига му-
рожаат этишларини сўраймиз.

Манзил: Пайариқ тумани Челак 
шаҳарчаси, Истиқлол кўчаси, 76-уй.

* * *
Самарқанд шаҳрида хусусий ама-

лиёт билан шуғулланувчи нотариус 
Раҳмонов Сарвар Неъматиллоевич 
нотариал идорасида марҳум Мусинов 
Курбонали Раджабовичга (2018 йил 17 
декабрда вафот этган) тегишли мол-
мулк учун мерос иши очилмоқда. Шу 
муносабат билан меросхўрларнинг Раҳ-
монов Сарвар Неъматиллоевич нота-
риал идорасига мурожаат этишларини 
сўраймиз.

Манзил: Самарқанд шаҳри Га-
гарин кўчаси, 60-уй.

БЕКОР ҚИЛИНАДИ
Самарқанд давлат университетидан 

2000 йилда Сафаров Рустам Ражабович 
номига берилган рўйхат рақами 288, В № 
024465 рақамли диплом ва унинг иловаси 
йўқолганлиги сабабли бекор қилинади.

* * *
Самарқанд давлат университетидан 

2015 йилда Даниева Нозима Нажмидди-
новна номига берилган рўйхат рақами 
1836, В № 833487 рақамли дипломнинг 
иловаси йўқолганлиги сабабли бекор 
қилинади.

* * *
Ургут туманидаги Жартепа маиший 

хизмат кўрсатиш касб-ҳунар колле-
жидан 2017 йилда Нематов Абдулхай 
Эсонбой ўғли номига берилган рўйхат 
рақами 2829, К № 4697246 рақамли 
диплом ва унинг иловаси йўқолганлиги 
сабабли бекор қилинади.

* * *
Ургут тиббиёт коллежидан 2012 йилда 

Қурбонов Илҳомжон Иброҳим уғли но-
мига берилган рўйхат рақами 2479, К № 
2530275 рақамли диплом ва унинг илова-
си йўқолганлиги сабабли бекор қилинади.

* * *
Фуқаролар Якубов Шухрат Асрорович 

ва Абдукадиров Жасур Мавроевичлар 
ўртасида 2021 йил 8 июлда Самарқанд 
шаҳри Сартепа масканида жойлашган 
22-“В” уй учун тузилган, Самарқанд 

шаҳрида хусусий амалиёт билан шуғул-
ланувчи нотариус Ҳазратқулов Маҳмуд 
Муминкулович томонидан тасдиқланган 
олди-сотди шартномасининг асл нусхаси 
йўқолганлиги сабабли бекор қилинади.

* * *
Фуқаролар Тошкулова Мархабо Абро-

ровна ва Хакбердиев Абдирахим Курба-
новичлар ўртасида 2003 йил 30 октябрда 
Жомбой тумани Гулистон маҳалласида 
жойлашган  ошхона биноси учун тузилган, 
Самарқанд вилоят ер тузиш ва кўчмас 
мулк кадастри давлат корхонаси томо-
нидан тасдиқланган олди-сотди шартно-
масининг асл нусхаси ва ушбу ошхона 
биносининг кадастр ҳужжатлари тўплами 
йўқолганлиги сабабли бекор қилинади.

* * *
Жомбой туманидаги “AZAMAT AZIM 

AVTO XIZMAT” масъулияти чекланган 
жамиятининг (СТИР: 309016462) дума-
лоқ муҳри ва бурчак тамғаси йўқолган-
лиги сабабли бекор қилинади.

Масъулияти чекланган жами-
ят шаклидаги “Щёлково Агрохим-
Ўзбекистон” Россия-Ўзбекистон 
қўшма корхонаси жамоаси вилоят 
“Чорванасл” маркази масъул ходими

Ўғилой ЯКУБОВАнинг
вафот муносабати билан марҳумнинг 
оила аъзолари ва яқинларига таъзия 
изҳор этади.

САМАРҚАНД ВИЛОЯТИ АҲОЛИСИ 
ВА МЕҲМОНЛАРИ ДИҚҚАТИГА!

Ўзбекистон Республикаси Ахборот технологиялари ва коммуни-
кацияларини ривожлантириш вазирлиги “Электромагнит мослашув 
маркази” давлат унитар корхонаси (“ЭМММ” ДУК) Самарқанд вилояти 
Электромагнит мослашув хизмати турли диапазонлардаги радиоалоқа 
воситаларига, телевидение ва радиоэшиттириш (TV va RE) дастурла-
рини қабул қилишга таъсир этувчи радиохалақитларни бартараф этиш 
учун жисмоний ва юридик шахслардан буюртмаларни қабул қилади.

Радиохалақитларни бартараф этиш ишлари Ўзбекистон Республикасининг 
“Радиочастота спектри тўғрисида”ги Қонуни асосида амалга оширилади.

Ўзбекистон Республикасининг амалдаги қонун ҳужжатларига мувофиқ, 
Ўзбекистон Республикаси Ахборот технологиялари ва коммуникацияларини 
ривожлантириш вазирлиги “Электромагнит мослашув маркази” ДУК Самарқанд 
вилояти Электромагнит мослашув хизмати ОГОҲЛАНТИРАДИ:

- Республика ҳудудига рухсатномасиз ва сертификатсиз олиб кирилган ҳамда 
сотувда бўлган ва ишлатилаётган радиоэлектрон воситалари (узоқ масофали 
радиоузаткичлар, портатив радиостанциялар ва бошқа радиоузаткич воситала-
ри) ўрнатилган тартибда мусодара қилинади ва уларни олиб киришни амалга 
оширган шахсларга нисбатан маъмурий жавобгарлик чоралари кўрилади.

Радиоэлектрон воситаларини республика ҳудудига олиб кириш учун рухсат-
нома олишни ва ўрнатилган тартибда рўйхатдан ўтказишни расмийлаштириш 
масалалари бўйича Самарқанд вилояти Электромагнит мослашув хизматига 
мурожаат қилишингиз мумкин.

Манзил: Самарқанд тумани “Ёшлик қўрғони” МФЙ.
Мурожаат учун телефонлар:

+99866-616-43-45, 616-44-15.
САМАРҚАНД ВИЛОЯТИ ЭЛЕКТРОМАГНИТ МОСЛАШУВ ХИЗМАТИ.

ПАТИРЛАРИни
қишлоғининг

емабсиз...

ЧАНДИР “Ногиронлиги бўлган 
ёшларни ижтимоий қўл-
лаб-қувватлаш бўйича 
давлат хизматларини кўр-
сатишнинг маъмурий ре-
гламентларини тасдиқлаш 
тўғрисида”ги ҳукумат қаро-
рига айни шундай таъриф 
бериш мумкин.

Негаки, қарор билан ногиронли-
ги бўлган ёшларга ўқиш, яшаш ва 
транспорт харажатларини қоплаш 
учун субсидия ажратишнинг маъму-
рий регламенти тасдиқланди.

Регламентга кўра, ногирон 
ёшларга нодавлат таълим ташки-
лотларида касб-ҳунар, дастурлаш, 
умумтаълим фанлари ва хорижий 
тилларни ўргатиш, зарур ҳолларда 
яшаш ва транспорт харажатлари-
ни қоплаш учун базавий ҳисоблаш 
миқдорининг 50 бараваригача (15 
миллион сўмгача) субсидия ажрати-
лади.

Субсидия олиш учун исталган 
давлат хизматлари марказига муро-
жаат қилинади ёки ЯИДХП (https://
my.gov.uz/uz) орқали давлат хизма-
тидан электрон тарзда фойдаланиш 
учун рўйхатдан ўтилади.

Ўқиш харажатлари учун субсидия 

олишда аризага қуйидагилар илова 
қилинади:

- ариза боланинг қонуний вакили 
томонидан берилса, унинг шахсий 
идентификация рақами ва боланинг 
қонуний вакили эканлигини тас-
диқловчи ҳужжат;

- нодавлат таълим ташкилоти 
томонидан ариза берувчини ўқитиш 
тўғрисида шартноманинг электрон 
нусхаси.

Яшаш ва транспорт харажатлари 
учун субсидия олишда:

- йўл харажатларини тасдиқлов-
чи ҳужжатларнинг электрон нусха-
лари;

- ижара шартномаси ва унинг со-

лиқ органларида ҳисобга қўйилган-
лиги ҳақидаги билдиришноманинг 
электрон нусхаси.

Давлат хизмати бепул кўрса-
тилади. Ариза 3 иш кунида кўриб 
чиқилиб, субсидия ажратиш ҳақида 
электрон тизимга маълумот кирити-
лади ва бу ҳақида ариза берувчига 
СМС-хабарнома юборилади.

Нодавлат таълим ташкилоти 
жойлашган ҳудуддаги маҳалланинг 
ёшлар етакчиси зиммасига ариза 
берувчининг нодавлат таълим таш-
килотида ўқишини жойига чиққан 
ҳолда мониторинг қилиш вазифаси 
юклатилади.

Давлат хизматларини кўрсатиш 
жараёнида ариза берувчиларга оид 
маълумотлар сир сақланади.

Ҳукумат қарори билан шунин-
гдек, ногиронлиги бўлган ёшларга 
асбоб-ускуналар ва меҳнат қурол-
ларини харид қилиш учун субсидия 
ажратишнинг маъмурий регламенти 
ҳам тасдиқланди.

Дилмурод ПАРДАЕВ,
Ўзбекистон Ногиронлар 

жамияти вилоят ҳудудий 
бўлими раиси.

Имконияти чекланган ёшларга 
субсидия ажратилади

- Ягона электрон 
платформада кўриб 
чиқиш жараёнида қарз 
олувчининг аризаси мав-
жуд бўлганда;

- 18 ёшга тўлмаган фуқа-
ро номидан ариза берилган-
да;

-Ўзбекистон Республи-
каси фуқароси бўлмаган 
шахсларга;

- муомалага лаёқат-
сиз ёки муомала лаёқати 
чекланган ёхуд меҳнатга 
лаёқатсиз фуқаро номидан 
ариза берилганда;

- қарз олувчининг дастур 
доирасида тўлиқ қайта-
рилмаган кредити мавжуд 

бўлганда;
- қарз олувчининг банк 

кредитлари бўйича муддати 
ўтган қарздорлиги мавжуд 
бўлганда;

- аввал ажратилган 
кредитлардан мақсадсиз 
фойдаланилганда;

- салбий кредит тарихига 
эга бўлганда;

- қарз олувчининг солиқ 
органлари, мажбурий ижро 
бюроси органлари ва бошқа 
тўловлардан қарздорлиги 
мавжуд бўлганда. 

Саволга Марказий банк 
вилоят бош бошқармаси 

ахборот хизмати томонидан 
жавоб берилди.

Оилавий тадбиркорликни ривожлантириш 
дастурлари доирасида кредит олиш учун Ягона 
электрон платформа орқали юборилган қарз 
олувчининг аризаси Вазирлар Маҳкамасининг 
2022 йил 8 июлдаги қарорига асосан қуйидаги 
ҳолларда тизим томонидан скоринг маълумот-
лари асосида автоматик равишда рад этилади:

Кредит учун ариза 
қачон рад этилади?



MATBUOT UYI

MUASSIS: Samarqand viloyati hokimligi

MANZILIMIZ: 140100, Samarqand shahri, Ulug‘ Tursunov ko‘chasi, 80-uy, Matbuot uyi.

Gazeta «Zarafshon» tahririyatining 

kompyuter bo‘limida sahifalandi. 

«Noshir lux» MCHJ 

bosmaxonasida chop etildi.

Korxona manzili: Samarqand 

shahri, Spitamen ko‘chasi, 270-uy. 

Bosishga topshirish vaqti: 

soat 18:30 da. 

Bosishga topshirildi: 

soat 19:00
Sotuvda 

narxi kelishilgan holda

Saytimizga o‘tish uchun 
QR-kodini telefoningiz 

orqali skaner qiling

Gazeta haftaning seshanba, payshanba va shanba kunlari chiqadi.

Bosh muharrir: Farmon TOSHEV

Navbatchi muharrir: 

A.SHERXOLOV.

Navbatchi: 

S.MARDIYEV.

Sahifalovchi: 

B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56 
BO‘LIMLAR:   (66) 233-91-57, 233-91-58, 233-91-59, 233-91-61

С АМАРКАНДСКИЙ
ЕСТНИКВ

Gazeta O‘zbekiston matbuot va axborot agentligining Samarqand viloyat boshqarmasida 
2012-yil 30-martda  09-01 raqam bilan ro‘yxatga olingan. Nashr 100. Indeks 438. 
16 394 nusxada chop etildi. Buyurtma 509. Hajmi 2 bosma taboq, bichimi A-2

4 QUYOSH KABI NUR TARATUVCHI, HAYOT VA YASHASH 
MANBAI BO‘LGAN SHAHAR

2022-yil 9-avgust, seshanba, 
91 (23.658)-son

13 АВГУСТ
Фозилжон 

АБДУРАУПОВ – 1948 
йилда Самарқанд 
туманида туғилган. 
Фахрий журналист.

15 АВГУСТ
Тельман РАЖА-

БОВ – (1935-2020) 
Самарқанд шаҳри-
да туғилган. Физик 
олим. Ўзбекистон 
Фанлар академияси 
академиги.

Набижон ҲАСА-
НОВ – (1913-1972) 
Самарқанд шаҳрида 
туғилган. Ўзбекис­
тон халқ артисти, 
бастакор.

20 АВГУСТ
Бегмамат 

ЭШҚУВВАТОВ – 1938 
йилда Паст Дарғом 
туманида туғилган. 
Ўзбекистон Фанлар 
академияси акаде-

миги.

ШУ ОЙДА 
ТАВАЛЛУД 

ТОПГАНЛАР

Тарихий асарларда шаҳарнинг ном-
ланиши қандай маъноларни англатиши 
ҳақида турлича фикрлар бор. Жумладан, 
археология фанлари доктори, профессор 
Муҳаммад Аҳмедов ўзининг “Меъморий 
мерос” асарида шаҳарнинг айнан Са-
марқанд деб аталиши тўғрисида битилган 
манбаларни бир тизимга солиб, қуйидаги 
фикрларни баён қилади:

“Буюк саркарда, темурий шаҳзода, 
шоир, ўрта асрларда Ҳиндистонга маъри-
фат олиб кирган сулола асосчиси Заҳи-
риддин Муҳаммад Бобур Самарқанднинг 
боғлари, серҳосил далалари, саховатли 
одамлари сербаракот эканлигини таъ-
кидлаб, бу атаманинг келиб чиқишини 
Семизкент деб таърифлайди” дейди.

Муҳаммад бин Халаф томонидан XVII 
асрда Ҳиндистонда тузилган “Бурхони 
қотеъ” (“Ишончли далил”) номли луғатда 
эса “Самар исмли бир йигит шу ерга келиб 
ўрнашгани, ўз атрофига халқни йиғиб, кат-
та қароргоҳ ташкил этгани ва шу сабабдан 
уни туркча “Самаркент” деб номлашгани 
айтилади. Кейинчалик бу ерларни араблар 
қўшини истило қилгач, шаҳар номи арабча 
талаффуз қилиниб, Самарқанд деб атала 
бошланган”, дейилади. 

Ўзбекистон Фанлар академияси 
Шарқшунослик институтининг қўлёзма-
лар фондида 108-нвентар рақами билан 
сақланаётган Абу Исҳоқ Иброҳим Истахрий 
томонидан X асрда битилган машҳур “Масо-
лик ул-мамолик” (“Мамлакатлар йўллари”) 
асарида “Шарқий Туркистондан Самар 
боқир исмли бир йигит келиб, мазкур 
шаҳар аҳолисига душманлик мақсадида 
унинг деворлари остини кавлаб бузгани ва 
шу туфайли форсча “Самарканд”, яъни “Са-
мар қазди, ковлади” деб аташгани”, ислом 
дини кириб келган даврда форсча «канд» - 
ковлади сўзи арабча «қанд» шаклига ўтиб, 
шаҳар “Самарқанд” деб атала бошлангани 
таъкидланади.

Юқоридаги қўлёзмалар фондида 1506-
в инвентар рақами остида сақланаётган 
Абу Жаъфар Муҳаммад бин Жарир Зайди 
Табарийнинг Эрон шоҳлари, ислом ва 
халифалар тарихига бағишлаб X асрда 
битилган “Тарихи Табарий” асарида ушбу 
шаҳарни Самар исмли хон барпо этгани, 
дастлаб бу ерда “қанд” деб аталган турк 
аймоғи ўрнашгани ва шу туфайли бу ер 
“Самарқанд” деб атала бошлангани айти-
лади.

Баъзи манбаларда Самарқанд сўзининг 
маъносини Самар исмли ошиқ йигит ва 
унинг маъшуқаси Қамар исмли қиз номи 
билан боғлашади. Бу ҳикоя Шарқда маъ-
лум бўлган Лайли ва Мажнун ҳамда Тоҳир 
ва Зуҳра, Европадаги Ромео ва Жульетта 
сингари драматик ишқий достонларнинг 
бошқа бир вариантини ташкил этиб, 
Самарқандни икки ёшнинг ушалмаган 
севгисига бағишлаб номланган шаҳар, 
деб таърифлашади. Самарқанднинг ўрта 
асрлар қисмида, Сўфи Розиқ маҳалла 
масжиди яқинидаги болалар боғчасидаги 
икки қабр тошини маҳаллий халқ Самар 
ва Қамар қабрлари, деб эътироф этишади. 
Ҳар ҳолда бу ҳикояда ҳам қандайдир бир 
асос бордек кўринади”.

“Самарқанд” сўзи йиғилиш, тижорат 
аҳлининг тўпланадиган жойи деган маъ-
ноларни ҳам англатади. Санскрит тилида 
ҳам бу жой ўз номининг аксини топган. 
Булар кимнингдир нуқтаи назари, риво-
ятлардан келтирилган жумлалар бўлиши 
ҳам мумкин. Аммо ривоят, афсоналар 
тагида ҳам қандайдир ҳақиқат бор.

Кейинги тадқиқотларда Шумер давла-
ти номи ҳам “Самар” деб юритилмоқда. 
“Самар” сўзи эса форс-тожик тилида 
бир неча хил маъноларни билдиради. 
Масалан, бу сўз “мева”, “юк”, “натижа”, 
“таъсир”, “бевақт”, “тун қоронғуси”, “сўз”, 
“тунги афсоналар ва ҳикоялар” маънола-

рини англатади. Агар “мева” маъносини 
билдирса, “Самари қанд”, яъни “шаҳар 
меваси” деган маънони беради.

“Самарқанд” атамасининг келиб чиқиши 
ва унинг яна қандай маъноларни касб эти-
ши борасида баъзи мулоҳазаларим бор. Бу 
мулоҳаза ва тахминлар русийзабон, араб 
графикасида кўчирилган ва чоп этилган 
форсча, туркча ва эски ўзбекча манбалар-
ни ўрганиш асносида туғилди. Айтмоқчи 
бўлганим, 20 йил муқаддам Абу Райҳон 
Берунийнинг ”Қонуни Масъудий” китоби-
нинг рус тилидаги нусхасини ўқиганимда 
“Самарканд, а по тюркски Симизкинд, т.е. 
тучный город (729)” дейилганига кўзим 
тушди. Ўша китобнинг 601-изоҳида (729) 
“Конъект. на основании данных Махмуда 
Кашкарского (д.стр 49 прим 4): в А,Т и Д; 
а по тюркски “Самарканд - город Солнца”, 
деб ёзилган. Яъни, “Маҳмуд Кошғарийнинг 
маълумотларига асосланиб, туркчада “Са-
марқанд – Қуёш шаҳри” бўлади”, дейилган. 
Демак, “Самар” сўзи туркчада “қуёш” деган 
маънони ҳам билдирар экан. Балки шундан 
келиб чиқиб, “Самар ва Қамар” афсонаси 
тўқилгандир. Турк тилида “Самар” сўзи – 
Қуёш сўзини англатса, араб тилида “Қамар” 
- Ойни билдиради. Севишганларнинг бири-
ни Қуёшга, иккинчисини Ойга менгзаган, 
“Қуёш - Ой” деб атамоқчи бўлган бўлиши 
мумкин.

Хўш, нега “Қуёш шаҳри” деб аталиши 
керак, деган савол туғилади. Бу ҳақда 
кейинги тадқиқотлар ойдинлик киритиши 
мумкин. Негаки, ушбу мавзуда олиб бо-
рилган тадқиқотларнинг бирортасида Са-
марқанднинг “Қуёш шаҳри” деб аталиши 
хусусида фикр-мулоҳазалар билдирилма-
ган. Қайси бири тўғри, “Семиз шаҳар”ми 
ёки “Қуёш шаҳри”?

Энди эътибор қилинг, “семиз” сўзи 
одам, ҳайвон, ўсимлик, дарахт ва тошлар-
га нисбатан ишлатилади. Лекин шаҳарга 
нисбатан бу атаманинг ишлатилиши бироз 
ноўрин. Беруний ва Маҳмуд Кошғарий-
нинг Самарқанд “Қуёш шаҳри” маъ-
носини бериши тўғрисидаги мулоҳа-
залари негадир тадқиқотчиларнинг 
эътиборидан четда қолган. Машҳур рус 
шарқшуноси В.Бартольд Маҳмуд Кошға-
рий ҳақида ёзар экан, шундай дейди: “У 
ҳаётий воқеалар, факт ва далилларни ўз 
кўзи билан кўриб, билиб ёзгани учун ҳам 
унинг асарлари ҳамон ўзининг илмий, 
тарихий, маърифий қимматини сақлаб 
қолмоқда...”.

“Самарқанд тарихи” асарида “...Ми-
лоддан аввалги VII-VI асрларда Афросиёб 

харобалари ўрнида мудофаа девори би-
лан ўралган қадимий қишлоқ мавжуд эди. 
Милоддан аввалги IV асрда Мароканда, 
милодий эранинг XIII асригача Самарқанд 
- Симизкент ва XIV-XV асрларда Моваро-
уннаҳрнинг пойтахти – Симизкент – Са-
марқанд деб аталди”, “1965 йили Афроси-
ёбдан топилган VI аср сарой залларидан 
бирининг деворидаги суғдча хатда ҳам 
Самарқанд сўзи Смараканса шаклида 
учрайди. Суғдшунос олимларнинг ёзиши-
ча, “Мароканда Самарқанднинг қадимий 
Смараканса шаклидир”, деб ёзилган.

Тарихий манбаларда Суғд билан Хитой 
ўртасидаги иқтисодий, маданий ва сиёсий 
алоқалар қадим илдизларга эга бўлган-
лиги алоҳида таъкидланади. Хитойшунос 
олим Аблат Хўжаевнинг ёзишича, хитой-
лик сайёҳ Му милоддан аввалги 989-988 
йилларда ҳозирги Ўзбекистон ерларидан 
ўтиб, Каспий денгизининг ғарбий соҳил-
ларига етиб боради. Сайёҳ Му ўша даврда 
Самарқанд шаҳри “Кивенғон” деб атал-
ганини ёзиб қолдирган. Будда динининг 
роҳиби Шюанг Занг “Да Танг шиюй цзи” 
(“Буюк Танг давридаги мамлакатларга оид 
хотиралар”) номли асар ёзган. У 17 йил 
Ҳиндистонда яшайди. 631-632 йилларда 
Самарқандга келади ва асарда Самарқанд 
шаҳри, унинг маркази, ҳукмдори, ар-
мияси, иқлими, урф-одатлари, халқаро 
савдо муносабатлари ҳақида ёзади. У 
Самарқандни “Самуожян” деб ёзган. Яна 
бир Хитой сайёҳи Ди Хуан арабларга 
асир тушади ва 12 йил Туркистон ерла-
рида юради. Ўзининг “Ди Хуан жин шинг 
жи” (“Ди Хуан борган ва юрган жойлар 
хотираси”) китобида Самарқанд ери-
нинг бой, ҳосилдор эканлигини ёзади. “У 
ерда оловга сиғинувчилар ибодатхонаси 
мавжуд. Давлат ишлари билан шуғулла-
нувчилар айнан мана шу ердан етишиб 
чиқар экан”, дея таъкидлайди. Яна бир Ду 
Ю исмли муаллиф “Тун дян” (“Қонун-қо-
идалар ва урф-одатлар баёни”) китобида 
Самарқандни “Кан давлатининг одамлари 
ишига пишиқ, болалари 5 ёшдан ўқити-
лади”, деган. “Шию у лу” (“Ғарбий саёҳат 
хотиралари”) номли сафарномада 1218 
йилда Чингизхоннинг Туркистонга ҳарбий 
юриши даврида хонга маслаҳатчи сифа-
тида ҳамроҳлик қилган ва этник келиб 
чиқиши қорахитой (кидан)лардан бўлган 
Елюй Чуцай (1190-1244) Самарқанднинг 
“Бин хе” (Зарафшон) ёқасида жойлашга-
ни, ерлари серҳосил бўлгани учун Ғарбий 
Ляо фуқаролари “Хеч Жунг Фу” (Дарёлар 
оралиғидаги шаҳар) деб атаган. Сафарно-
мада келтирилишича, Самарқанд “Семиз-
кент” (Шюнсиган) деб номланган. Ғарб
ликлар тилида бу бой шаҳар демакдир 
(Хўжаев А. “Ўзбекистон овози” газетаси. 
2014 йил 25 январь. 12 (31,759)-сон). 
Эрамизнинг VII-VIII асрларидаги Хитой 
манбаларида Самарқанд “Самокиен”, “Са-
моцзян” ҳамда “Кан” деб аталган.

Тахминимча, “Семизкент” сўзи араб 
имлосида битилганда “зе” ҳарфи устидаги 
нуқта тасодиф ёки хато туфайли ёзи-
либ кетган бўлиши ҳам мумкин. Аслида 
Семиркенд (ёки Самаркент) деб ёзилган 
ёзув ўша нуқта туфайли “Семизкент” дея 
ўқиб кетилган. Чунки араб ёзувидаги 
тарихий манбаларда бундай хатоликлар 
кўп учрайди. Агар ўша нуқта олиб ташлаб 
ўқилса, “Семиркент” ёки “Самаркент” сўзи 
келиб чиқади ва “Қуёш шаҳри”, деган 
маънони беради.

Таниқли олим Комилхон Каттаев 
Абу Хофс Нажмиддин Умар Ан-Насафий 
Ас-Самарқандийнинг “Қандия” китобини 
таржима ва таҳлил қилиб, изоҳлари билан 
келтирган. Шу бўйича айтадиган бўлсак, 
“самар” сўзи қадимги араб ва форс ти-
лида бир неча маънони англатган. Яъни, 
сўзнинг бош ҳарфи уч нуқтали “со” ҳарфи 
билан ёзилса, мева ва мевали дарахтни 
англатади. Агар “син” ҳарфи билан ёзил-
са, машҳур ва танилган, деган маънони 
англатган. Қадимги араб тилида “самар” 
сўзининг кўплик формаси “асмор” бўлиб, 
“афсона” ёки “кечки афсона” маъноси-
ни берган. Кўринадики, шаҳар номи уч 
маънода келяпти. Биринчиси - мевазорли 
шаҳар, иккинчиси - машҳур шаҳар ва 
учинчиси - афсонавий шаҳар. Шу ўринда, 
арабча “асмар” сўзининг маъносини ҳам 
келтириб ўтиш жоиз. Бу сўзнинг биринчи 
маъноси “буғдойранг”, иккинчи маъноси 
“сиёҳ”, “сиёҳранг”, деганидир.

Хулоса ўрнида айтганда, Маҳмуд 
Кошғарий буюк тилшунос олим сифатида 
Самарқандни бежиз “Қуёш шаҳри” 
дея ёзмаган. Шаҳарнинг ўз даврида 
Қуёш каби нур таратувчи, ҳаёт ва 
яшаш манбаи сифатида кўрилгани учун 
ҳам шу номни олган бўлиши мумкинлиги-
ни инкор этмаслигимиз керак. 

Абдуманнон ЁРҚУЛОВ,
архитектор.

Бугунги кунда вилоятимизда 
32 та спорт таълим муассасаси, 
2 та олимпия ва паралимпия 
коллежи, 4 та ихтисослашти-
рилган спорт мактаби, 24 та бо-
лалар-ўсмирлар спорт мактаби, 
1 та футбол маҳорати мактаби 
фаолият олиб бормоқда. Маз-
кур иншоотларда 1149 нафар 
тренер-ўқитувчи 50 спорт тури 
бўйича 33 минг 625 нафар 
ёшларга машғулот ўтяпти.

Давлатимиз раҳбарининг 
2021 йил 5 ноябрдаги “Юриш, 
югуриш, мини-футбол, бад-
минтон, стритбол ва “Workout” 
спорт турларини янада риво-
жлантириш чора-тадбирлари 
тўғрисида”ги қарори ҳамда 
2022-2026 йилларга мўлжал-
ланган Янги Ўзбекистоннинг тараққиёт стратегия-
сида мамлакатимизда жисмоний тарбия ва оммавий 
спортнинг ривожи учун муҳим вазифалар белгилаб 
берилган эди. 

Вилоятда ўтган давр мобайнида ушбу вазифалар 
ижросини таъминлаш ва аҳолини оммавий спортга 
жалб қилиш кўламини ошириш мақсадида 82 ки-
лометр саломатлик, 75 километр велосипед йўла-
клари, 63 та мини-футбол, 34 та бадминтон, 323 та 
“Workout”, 47 та стритбол майдончалари фойдала-
нишга топширилди. Спорт иншоотларида маҳаллий 
бюджет маблағлари ва ҳомийлар ҳисобидан 13,4 
миллиард сўмлик  қурилиш-таъмирлаш ишлари 
бажарилди. Шунингдек, Президентимизнинг 2022 
йил 11 апрелдаги “Маҳаллаларда ёшларни оммавий 
спортга жалб қилишни янги босқичга олиб чиқиш 
чора-тадбирлари тўғрисида”ги қарорига асосан, 
вилоятдаги 1126 маҳаллада 7 ёшдан 30 ёшгача бўл-
ган ёшлар ўртасида спортнинг тўққиз тури бўйича 
беш босқичли спорт мусобақалари ўтказиш йўлга 
қўйилди. 

Ушбу оммавий спорт мусобақаларида вилояти-
миздан 282 минг 989 нафар, яъни  ёшларнинг 17 
фоизи қамраб олинди. Турнир натижасига кўра, 

ёшларимиз мазкур мусобақанинг республика босқи-
чида иккинчи ўринни қўлга киритди.

Қайд этиш керакки, жорий йилнинг биринчи 
ярим йиллигида вилоятимиз спортчилари жаҳон, 
халқаро, Осиё ва Ўзбекистон биринчиликларида му-
носиб иштирок этиб, 1184 медални қўлга киритди. 
Шундан жаҳон чемпионатида 8 та, халқаро турнир-
да 31 та, Осиё мусобақаларида 10 та, мамлакати-
миздаги баҳсларда 1133 та медаль вакилларимизга 
насиб этди.

Ҳозирда вилоятимиздан 2024 йил Парижда 
ўтказиладиган олимпия ва паралимпия ўйинлари-
га 9 спорт тури бўйича 23 нафар спортчи, пара-
лимпия бўйича 4 нафар спортчи ва 2 та параспорт 
тури бўйича номзод сифатида саралаб олинган 
спортчиларимиз тайёргарлик машғулотларида 
қатнашмоқда. Спортчиларимиз жорий йилнинг 
9-18 август кунлари Кўня шаҳрида Ислом Бирдам-
лик ўйинларида, 10-28 декабрь кунлари Шантау 
шаҳрида ўсмирлар ўртасида ёзги Осиё ўйинларида 
иштирок этади.

Шуҳрат РЎЗИЕВ,
вилоят спортни ривожлантириш 

бошқармаси бошлиғи.

Лойиҳанинг биринчи босқичи 
Ўзбекистондаги музейлар салоҳи-
ятини ошириш ва моддий-техник 
базасини ривожлантириш бўлиб,  
2020-2021 йилларда Самарқанд 
давлат музей-қўриқхонасида амал-
га оширилди. 

Лойиҳанинг 2022-2026 йиллар-
га мўлжалланган иккинчи босқичи 
Самарқанднинг маданий туризм 
ресурсларини ривожлантириш 
ва салоҳиятини оширишга ҳамда 
Самарқанд археология институтида 
замонавий консервация ва рестав-
рация лабораториясини ривожлан-
тиришга қаратилган. 

- Лойиҳа қиймати 3 миллион 
800 минг АҚШ доллари бўлиб, бу 
борада Корея Республикасининг 
“Корея маданий мерос фонди” ва 
Ўзбекистон Республикаси Маданий 
мерос агентлиги билан келишув-
га эришилди, - деди Самарқанд 

археология институти директори 
Мўминхон Саидов. – Унга кўра, ма-
даний мерос консервация маркази-
ни ташкил этиш, археологик объ-
ектларда қазиш, маданий мерос 
объектларининг 3D ўлчамларини 
олиш, Самарқанд маданий меро-
си бўйича маълумотлар базасини 
яратиш кўзда тутилган.

Корея маданий мерос фонди 
лойиҳанинг молиявий таъми-
нотини амалга оширади, яъни 
консервация-реставрация, GPR, 
археология ва маданий меросни 
бошқариш бўйича 25 нафар му-
тахассисни Ўзбекистонда ўқитиш, 
икки нафар стажёрни Кореяга 
таклиф қилиш, Самарқанд архео-
логия институтида Маданий мерос 
консервация марказини ташкил 
қилиш каби вазифаларни бажа-
ради.

Хуршида ЭРНАЗАРОВА.

САМАРŠАНД - 
“ŠУЁШ ШАЌРИ” 
ДЕГАНИ(МИ?)

Рўйи замин сайқали, буюк алломалар яшаб, ижод қилган шаҳар, дунё 
тамаддуни ўчоқларидан бири сифатида тилга олинадиган Самарқанд 
замини сир-синоатларга тўла. Унинг ҳар сиқим тупроғи, заминидан 
топилган ғишту сопол бўлаклари диққат билан ўрганилса, қадим 
замонлардан, улуғ салтанатлар, маданиятлардан сўзлайди. Уч минг 
йиллик тарихга эга шаҳарнинг номи ҳам ранг-баранг маъно ва бир 
неча мазмунни ўзида яшириб келаётгандек гўё. Уларнинг қайси бири 
айнан шаҳарнинг “Самарқанд” деб аталишига асос бўлгани ҳали-ҳа-
нуз археологларимиз изланишларида, тарихчи олимларимиз илмий 
тадқиқотларида баҳс-мунозараларга сабаб бўлиб келмоқда.

Археология институтида 
Маданий мерос консервация 
маркази ташкил этилади 

“Ипак йўли” туризм ва маданий мерос университетида Туризм 
ва маданий мерос вазирлиги ҳамда Жанубий Корея Республи-
каси делегацияси англашув меморандуми имзолади.

Юртимизда соғлом турмуш тарзини тарғиб этиш, аҳоли, шунингдек, ўсиб келаётган 
ёш авлодни жисмоний тарбия ва оммавий спортга кенг жалб этишга алоҳида эътибор 
қаратилмоқда. Бу аҳоли саломатлигини, қолаверса, ёшларнинг куч ва имкониятларига 
бўлган ишончини мустаҳкамлашда муҳим аҳамият касб этяпти.

А²ОЛИНИНГ СПОРТГА 
ªАМРОВИ ОРТЯПТИ

Халқаро анжуман


